
REPUBLIKA E SHQIPËRISË

KOMISIONI QENDROR I ZGJEDHJEVE

___________________________________________________________________________
                                                                          V E N D I M

PËR MIRATIMIN E RAPORTIT VJETOR PËR VEPRIMTARINË E KQZ-SË PËR VITIN 2018, QË DO T’I PARAQITET KUVENDIT TË SHQIPËRISË

Komisioni Qendror i Zgjedhjeve,në mbledhjen e tij të datës 26.02.2019,me pjesëmarrjen e: 
Klement          ZGURI-
          Kryetar

Denar             BIBA-                    Zëvendëskryetar

Bledar            SKENDERI-             Anëtar

Edlira 

 JORGAQI-
         Anëtare

Rezarta           BITRI-                   Anëtare
shqyrtoi çështjen me:
OBJEKT:
Miratimin e Raportit Vjetor për veprimtarinë e KQZ-së për vitin 2018, që do t’i paraqitet Kuvendit të Shqipërisë. 

BAZA LIGJORE: 
Neni 21, pika 13, neni 23, pika 1/a, i ligjit nr. 10019 datë 29.12.2008 “Kod i Zgjedhor i Republikës së Shqipërisë”,            i ndryshuar.

Komisioni Qendror i Zgjedhjeve, pasi shqyrtoi Raportin Vjetor të paraqitur, si dhe dëgjoi  diskutimet e të pranishmeve:

VËREN

Komisioni Qendror i Zgjedhjeve, në bazë të nenit 21, pika 13, të Kodit Zgjedhor, të ndryshuar, ka detyrimin ligjor të paraqesë brenda muajit shkurt të çdo viti, raportin vjetor për veprimtarinë e vitit të kaluar.
Komisioni Qendror i Zgjedhjeve, nëpërmjet këtij raporti, në përmbushje të detyrimit ligjor, paraqet në mënyrë të detajuar veprimtarinë institucionale gjatë vitit 2018. Viti për të cilin raportohet, përkon me një vit jozgjedhor, gjithsesi ky vit, ka qenë një vit i ngarkuar në veprimtarinë e institucionit, si për veprimtarinë e përgjithshme por dhe për shkak të kompetencave që ka KQZ, në zbatim të ligjit nr.138/2015 “Për garantimin e integritetit të personave që zgjidhen,emërohen ose ushtrojnë funksione publike”.
Raporti i KQZ-së për vitin 2018, është konceptuar sipas një strukture të bazuar në veprimtarinë e kryer gjatë këtij viti, duke synuar kryesisht paraqitjen e: 
· veprimtarisë dhe vendimarrjes së realizuar në kuadër të përmbushjes së detyrimeve   ligjore që burojnë nga Kodi Zgjedhor dhe ligje të tjera;
· në realizimin e kërkesave të paraqitura nga Kuvendi i Shqipërisë në Projekt Rezolutën,   “Për vlerësimin e veprimtarisë së Komisionit Qendror të Zgjedhjeve për vitin 2017”; 

· veprimtarisë dhe vendimarrjes së KQZ-së në zbatim të ligjit 138/2015 “Për garantimin e integritetit të personave që zgjidhen,emërohen ose ushtrojnë funksione publike”
· zhvillimeve të programeve të trajnimit të përgjithshme dhe specifike për persona të interesuar dhe programeve për edukimin zgjedhor të shtetasve jashtë periudhës zgjedhore;
· veprimtarisë së kryer në kuadër të përgatitjes, organizimit dhe administrimit të zgjedhjeve për organet e qeverisje vendore të datës 30 Qershor 2019; 
· vijimësisë së bashkëpunimit të KQZ-së me organizmat ndërkombëtarë, asistencën dhe ndihmën e tyre, si një faktor shumë i rëndësishëm në rritjen e rolit profesional dhe teknik të Komisionit Qendror të Zgjedhjeve.
Fryma e transparencës përçon raportin nga fillimi deri në fund, për sa i takon pasqyrimit me realitet të veprimtarive të kryera, të paraqitjes së problematikave të shfaqura dhe zgjidhjes së tyre rast pas rasti në funksion të përmirësimt të ligjit zgjedhor.
Së fundi, ky raport përpara se t’i paraqitet Kuvendit të Shqipërisë, duhet të kalojë për miratim në KQZ.
PËR KËTO ARSYE

Komisioni Qendror i Zgjedhjeve, bazuar në nenin 21, pika 13, neni 23, pika 1/a, i ligjit nr. 10019 datë 29.12.2008 “Kodi Zgjedhor i Republikës së Shqipërisë”, i ndryshuar,

V E N D O S I:
1. Të miratojë Raportin Vjetor për veprimtarinë e Komisionit Qëndror të Zgjedhjeve për vitin 2018, që do t’i paraqitet Kuvendit të Shqipërisë, bashkëlidhur këtij vendimi.
2. Ky vendim hyn në fuqi menjëherë.

